
Білім алушылардың е-портфолиосының кәсіби құзырлылықты қалыптастыруды қамтамасыздандыруға, білім алушылардың өз бетінше жұмыстарын мақсатты түрде ұйымдастыруға, білім алушылар мен профессор-оқытушылар құрамының білім алушының жоғары оқу орнында оқитын жылдарында интербелсенді өзара әрекетін ұсынатын, ұсынылатын материалдардың бірегейлігі мен объективтілігін және олардың қолжетімділігін, кәсіби қызметін жүзеге асыруға әкелетін, білім алушылардың дайындығын демонстрациялауға әрекет ететін тұлғалық-бағдарланған ақпараттық-коммуникациялық ретіндегі түсінігіне сүйене отырып оның құрылымының мазмұнын толықтыратын келесі мүмкіндіктерді қарастырамыз.
Е-портфолиомен жұмыс істеу барысында орындалатын және кәсіби құзырлылықты қалыптастыруға бағытталған білу, үйрену, дағдылану және құзырлылықтардың бірнеше когнитивті деңгейінің негізін қамтитын Блум таксонының негізінде білім алушыларға ұсынатын әрекеттердің негізгі түрлерін анықтауға болады.
Енді осы е-портфолиомен жұмыс істеу барысында білім алушыларға ұсынатын әрекеттің негізгі түрлерін сипаттаймыз:
- білу деңгейі: есте сақтау деңгейі. Білім алушы әдістерді, үрдістерді, мысалдар мен жіктеулерді, құрылымдар мен т.б. деңгей болып табылады. Бұл деңгейде білім алушыларға ұсынылатын әрекеттер: анықтаңыз, тізіп беріңіз, тұрғызыңыз, қорытынды жасаңыз, көрсетіңіз, айтыңыз, есіңізге түсіріңіз, өзгешелігін табыңыз;
- түсіну деңгейі: түсінудің төменгі деңгейі. Студент материалды меңгереді және оны басқа тақырыптармен байланыстырмай пайдаланылады. Бұл деңгейде білім алушыларға ұсынылатын әрекеттер: салыстырыңыз, өзгешелігін табыңыз, түсіндіріңіз, байланысын табыңыз, көрсетіп шығыңыз, мысал келтіріңіз, қорытынды жасаңыз, басқаша айтыңыз;
- қолдану – ақпараттар мен идеяларды нақты жағдайларда пайдалану мүмкіндіктері бар деңгей. Қолданыңыз, дайындаңыз, келісіміңізді не келіспейтініңізді білдіріңіз, жоспарлаңыз, шешіңіз, растаңыз, қорғаңыз тәрізді әрекеттер білім алушыларға осы деңгейде ұсынылады.
- талдау деңгейі: ақпаратты біріктіре білу және тақырып қалай әсер ететінін, қалайша оны басқаруға болатынын және қандай әсер қалдыратынын түсіндіру мақсатында жеке тақырыптар бойынша өзара байланысты пайдалана білу деңгейі. Бұл деңгейде білім алушыларға ұсынылатын әрекеттер: бөліп көрсетіңіз, тізіп беріңіз, құрыңыз, ерекшелігін айтыңыз, қорытынды жасаңыз, талдау жүргізіңіз, жіктеңіз, салыстырыңыз, саралаңыз, ерекшелеңіз, таңдаңыз, жекешелеңіз; 
- синтез деңгейі: білім алушы ақпаратты біртұтас етіп біріктіретін өзара байланыстарды құру деңгейі. Бұл деңгейде талқылаңыз, мысалдармен талқылаңыз, ерекшелеңіз, қадағалаңыз, құрыңыз, шешімді тұжырымдаңыз, жоспарды ұсыныңыз, болжамды ұсыныңыз, біріктіріңіз, өзара байланысты орнатыңыз, қалыптастырыңыз сияқты әрекеттер ұсынылады;
- баға – негізделген есептер мен критерийлердің негізінде ақпараттардың немесе әдістердің дәлдігі мен сенімділігі туралы пікірлерді құру деңгейі. Бұл деңгейде ұсынылатын әрекеттер – бағалаңыз, қорғаңыз, сынаңыз, түсіндіріңіз, таңдаңыз, шешім қабылдаңыз.
Әр түрлі блоктағы кәсіби құзырлылығы мен білім алушының е-портфолиосын құрайтын элементтерге де тоқтала кетейік: 
программалушы блок үшін:
· қойылған есепті шешу үшін программалық жабдықтаманы іріктеу: ақпараттық білім беру ресурстарының каталогы;
· программалау тілін қолдану: оқытушы (жаттықтырушы) программаларды дайындау;
· білім алушылардың білімін бақылауға арналған программалық қабықшаларды қолдану және дайындау: бақылауды ұйымдастыратын программаларды дайындау. Белгілі бір программалық ортада тесттерді программалау;
пайдаланушы блогы үшін:
· дербес компьютерлерді (ДК) пайдаланушылардың дағдысын, білімін және қолдана білуін нақтылау: сабақтарда пернетақталық тренажерларды пайдалану; графикалық редакторларда графикалар мен диаграммаларды тұрғызу; презентацияларды дайындау; Access-те мәліметтер қорын дайындау; мәліметтер қорын басқару жүйесі; программалық орталардың каталогтары;
· оргтехникамен (принтер, сканер, ксерокс және т.б.) жұмыс істеу: ДК тысқары құрылғылар каталогы;
менеджмент немесе басқару блогы:
· білім беру үрдісінде ақпараттық коммуникациялар технологиясын (АКТ) пайдалануды басқару: кабинеттегі аппараттық және программалық жабдықтаманы тексеру;
· ұжымды басқару: менеджмент негізін оқып меңгеру;
· ақпараттық жүйені басқару: жобаларды басқару стандарттары; жүйелік талдау; жүйелік программалау;
ғылыми блок: 
· қылыми-зерттеу жұмысына қатысу: ғылыми жобалар; мақалалар; курстық жұмыстарды басқару; дипломдық жұмыстарды / жобаларды басқару; диссертациялық жұмыстарға жетекшілік қызметін атқару;
· шетелдік ғылыми әдебиеттерді шолу мақсатында шетел тілі бойынша білімді қолдану: ағылшын тіліндегі белгілі бір фирмалардағы жұмыстардың проблемаларын және оларды шешу жолдарын сипаттайтын жағдайлары сипатталған мақалаларды аудару;
· кәсіби ортаны модельдеу: ситуациялық ойындарды дайындау;
ақпараттық блок: 
· [bookmark: _GoBack]оқылатын пән (тақырып) бойынша толық ақпаратпен қамтамасыздандыру: белгілі бір тақырып бойынша ақпараттық-анықтамалық материалдарды жинақтау; глоссарий; электрондық сөздік; электрондық энциклопедиялар; оқылатын тақырыпқа қатысты сайттарға сілтемелер каталогы; АКТ бойынша мәліметтер қоры; ақпараттық технологиялар бойынша мәліметтер қоры.

Мақала 3639/ГФ4 тақырыбы бойынша «Ақпараттық және телекоммуникациялық технологиялар» бағытындағы қолданбалы ғылыми зерттеулерді орындау барысында грант қаржыландыруымен қолдау көрсетіледі.

